
PANANGIRUGI KADAGITI PANNAKAAMIENDAR ITI NAREBISAR A CHARTER TI 
SIUDAD KEN COUNTY TI HONOLULU 1973 (2017 NGA EDISION), KAS 
MAAMIENDARAN, A MAINAIG ITI EMPLEADO TI KOMISION TI ETIKA. 
 
 

NUPAY, ibaga ti Konstitusion ti Estado ti Hawaii a tunggal subdibision a pulitikal 
ti estado ket adaptarenna ti kodigo ti etika, a maipakat kadagiti nadutukan ken 
nabotosan nga opisial ken empleado ti pulitikal a subdibision, kairamanan dagiti 
miembro dagiti bukodna a lupon ken komision ken nagrehistro kadagiti tagaimpluensia; 
ken  

 
NUPAY, ti Narebisar a Charter ti Siudad ken County ti Honolulu 1973 (2017 nga 

Edision) (“Charter”), ti Artikulo XI, ket ipasdekna dagiti pagbasaran iti kaugalian a 
mangibaga a dagiti nabotosan ken nadutokan nga opisial ken empleado ket ipakitada 
babaen iti ehemplo kadagiti kangatoan nga etikal a kaugalian, agingga a ti publiko ket 
maaddaan iti talek ken kompiansa iti integridad ti gobierno, ken agirehistro kadagiti 
agimpluensia; ken  

 
NUPAY, ipasdek ti Charter Seksion 11-107 iti uneg ti Departamento ti 

Tagabalakad ti Korporasion ti Siudad ken County ti Honolulu (“Siudad”), para laeng 
kadagiti panggep nga administratibo, ti maysa a Komision ti Etika, a buklen ti pito a 
miembro; ken  

 
NUPAY, ibaga ti Charter a mabalin a mangdutok ti Komision ti Etika iti kastoy 

nga empleado ken makiuman kadagiti pagkunsultaan agsipud ta nasesita tapno 
maasistaran daytoy iti panangaramidna kadagiti pagrebbenganna, a kaibilangan dagiti 
dadduma a trabaho, panangisuro kadagiti opisial ti Siudad, empleado ken ahente dagiti 
Pagbasaran ti Kababalin iti masakupan ti Charter Artikulo XI ken panangipakat kadagiti 
pagalagadan ti Siudad maipapan kadagiti suppiat ti interes, panangidumduma a 
panangtaming ken saan nga apag-isu a panangusar kadagiti gameng ti siudad, ken 
panangirehistro iti tagaimpluensia; ken  

 
NUPAY, ibaga ti Charter a dagiti empleado ti Komision ti Etika ket mailaksid 

manipud kadagiti probision ti Kapitulo 11 ti Artikulo VI ti Charter (“Departamento ti 
Pagalaan ti Tao”), ngem dagitoy a posision ti empleado, malaksid ti posision ti 
ehekutibo a direktor ken dagiti empleado nga abogado, ket mainayon iti plano ti 
klasipikasion ti posision; ken  

 
NUPAY, bigbigen ti Konseho ti Siudad (“Konseho”) a nagaramid ti Komision ti 

Etika iti ganuat a nainget a nadiskarte a plano para iti adu a tawen ken inkeddengda a ti 
kangrunaan a panggep ket ti panangpapigsa kadagiti kabaelan ken proseso iti uneg ti 



 
 

KONSEHO TI SIUDAD 
SIUDAD KEN COUNTY TI HONOLULU 

HONOLULU, HAWAII 
 

  
 
Blg.   20-83, FD1                                       

RESOLUSION 

 
 

OCS2020-0500/05/22/2020 3:41 PM 2 

Komision ti Etika babaen iti panangisigurado iti umdas ken apag-isu ti bayadna nga 
empleado; ken 

 
NUPAY, suportaan ti Konseho ti gandat a nadiskarte a panangala ti empleado ti 

Komision ti Etika tapno mataming dagiti nailasin a pagkurangan ken pagkapuyan, ken 
tapno matungpal ti programa ti konstitusion ti Estado ken etika ti Charter ken dagiti bilin 
ti programa a panagimpluensia; ken 

 
NUPAY, patien ti Konseho a ti panangilaksid iti panagala ti Komision ti Etika iti 

empleado manipud iti plano a klasipikasion ti posision ket makatulong iti Komision ti 
Etika a mangguyugoy ken mangpatalinaed kadagiti espesialista nga empleado tapno 
magun-od ti nadiskarte a panggepna; tatta, ngarud, 

 
ANAMONGAN KOMA ti Konseho ti Siudad ken County ti Honolulu: 
 

1. A ti sumaganad a saludsod ket maikabil iti 2020 a balota ti sapasap a 
panagbotos: 
 
“Amiendaran kadi ti Narebisar a Charter tapno makalikagum dagiti 
empleado ti Komision ti Etika a madutokan maibatay kadagiti prinsipio ti 
merito, ngem ilaksid ida manipud iti plano para iti klasipikasion ti posision 
iti sibil a serbisio, ken tapno maikeddeng ti komision ti Etika dagiti sueldo 
dagiti amin nga empleado ti Komision ti Etika, a masakupan dagiti 
particular a limitasion?” 

 
2. A dagiti Seksion 6-1103 ken 11-107 ti Narebisar a Charter ti Siudad ken County ti 

Honolulu 1973 (2017 nga edision), kas naamiendaran, ket maamiendaran pay 
tapno mabasa a kas iti sumaganad: 
 

“Seksion 6-1103.  Dagiti Pannakailaksid ti Sibil a Serbisio ken 
Sangay nga Ehekutibo – 

 
Dagiti probision daytoy a kapitulo ti Charter ket maiyaplikar 

kadagiti amin a posision iti serbisio ti sangay nga ehekutibo.  
Daytoy a seksion ket maipakat kadagiti semi-autonomous nga 
ahensia a kaslada departamento ti sangay nga ehekutibo.  Dagiti 
sumaganad a posision ket mailaksid manipud kadagiti probision 
daytoy a kapitulo ti Charter: 

 
(a) Dagiti posision dagiti opisial a napili babaen iti botos ti publiko; 

dagiti posision dagiti pangulo dagiti departamento; ti posision ti 
direktor ti band ti Royal Hawaiian Band; ti posision ti ehekutibo 

para iti pabalay; ti posision ti mangimanmanehar ken 
kangrunaan nga inheniero ti lupon ti suplay ti danum[,]; ti 
ehekutibo para iti panagbaliw ti klima, kinasustenar ken 
kinaandur[,]; ken ti mangimanmanehar iti aniaman a semi-
autonomous nga ahensia nga inaramid ti ordinansa. 

 
(b)  Dagiti posision iti opisina ti mayor, ngem dagitoy a posision ket 

mainayon iti plano ti klasipikasion ti posision.  Dagiti empleado 
ti ahensia ti sibil a depensa ken ti Royal Hawaiian Band, 
malaksid iti direktor ti banda, ket saan a mailaksid manipud iti 
sibil a serbisio. 

 
(c) Dagiti posision dagiti deputado ti tagabalakad ti korporasion, 

dagiti deputado ken administratibo wenno ehekutibo a 
katulongan ti mangukom nga abogado ken dagiti klerk ti linteg. 

 
(d) Dagiti posision dagiti miembro ti aniaman a lupon, komision 

wenno kapada a bagi. 
 
(e) Dagiti posision a temporario ti galadna a pinunoan dagiti 

estudiante. 
 
(f) Dagiti personal a serbisio a nagun-od babaen iti kontrata a 

sinertipikaan ti direktor nga espesial wenno naidumduma ti 
serbisio, ket napateg iti interes ti publiko ken, gapu kadagiti 
pasamak iti aglawlaw ti pannakatungpalna, ti empleado a 
mangaramid iti kastoy a serbisio ket saan a maala babaen iti 
gagangay proseso ti panagrekrut iti sibil a serbisio.  Ti aniaman 
a kastoy a kontrata ket mabalin a para iti aniaman a panawen a 
saan a lumabes iti maysa a tawen. 

 
(g) Dagiti personal a serbisio a temporario ti galadna a kasapulan 

iti interes ti publiko a ti panagkasapulan iti daytoy ket saan a 
lumabes iti maysa a tawen, ngem sakbay a maala nga 
empleado ti siasinoman a tao tapno mangipaay iti kastoy a 
temporario a serbisio, sertipikaran ti direktor dagiti pagtaudan ti 
tao a ti serbisio ket temporario ken ti panagrekrut babaen iti 
gagangay a proseso ti panagrekrut ti sibil a serbisio ket saan a 
praktikal. 

 
(h) Dagiti personal a serbisio a naaramid a mabayadan, kontrata 

wenno maibasar iti paset a trabahoen dagiti tattao a mabalin 



 
 

KONSEHO TI SIUDAD 
SIUDAD KEN COUNTY TI HONOLULU 

HONOLULU, HAWAII 
 

  
 
Blg.   20-83, FD1                                       

RESOLUSION 

 
 

OCS2020-0500/05/22/2020 3:41 PM 4 

nga aramidenda dagiti trabahoda a mayannatup iti linteg a 
babaen iti pribado a negosio wenno profesionda wenno 
dadduma a pribado a trabaho, nu addaman, a dagiti trabahoda 
ket agkasapulan laeng iti paset ti orasda, a saan a praktikal 
nga ikeddeng wenno tantiaen ti paset ti oras a maipaay iti 
serbisio iti siudad ken no dayta a kinapudno ket sinertipikaan ti 
direktor dagiti pagtaudan ti tao. 

 
(i) Dagiti position ti maysa nga umuna a deputado; ken maysa a 

kanayonan a deputado para iti [Departamento ti Pulisia ti 
Honolulu] departamento ti pulisia; dagiti pribado a sekretaria 
dagiti pangulo dagiti departamento ken dagiti deputadoda ken 
iti ehekutibo para iti pabalay; ken ti posision ti mangimatmaton 
a direktor, maysa nga umuna a deputado ken dagiti pribado a 
sekretaria para iti tunggal maysa; ngem dagiti pribado a 
posision ti sekretaria ket maitipon iti plano a klasipikasion ti 
posision.  Ti umuna a deputado iti departamento dagiti 
pagtaudan ti tao, nupay kasta, ket saan a mailaksid manipud iti 
sibil a serbisio. 

 
(j) Dagiti posision wenno personal a serbisio kadagiti programa a 

demonstrasion ken maitipon a pannakipaset ken dagiti espesial 
a proyekto nga agserbi iti komunidad; nu laketdi dagitoy a 
pannakailaksid ket kalikaguman ti pederal a linteg wenno 
pagalagadan ken regulasion ken mayannatup kadagiti proseso 
nga inkeddeng ti ordinansa. 

 
(k) Dagiti sumaganad a posision ti awtoridad ti publiko a transit: 

 
(1) Ti ehekutibo a direktor, (dagiti) deputado a direktor, dagiti 

pribado a sekretaria kadagiti ehekutibo a direktor ken 
(dagiti) deputado a direktor; ken 

 
(2) Dagiti posision a sinertipikaran ti direktor dagiti pagtaudan 

ti tao nga agkasapulan iti naisangsangayan a 
pannakaammo ken kapadasan iti nakapirmi nga giya a 
sistema ti panagplano, panagdur-as, dagiti operasion, 
panagpatalinaed, ken panangimaton, wenno panagdur-as 
a mainaig iti transit; no laketdi ta, malaksid kadagiti pribado 
a posision ti sekretaria, dagitoy a posision ket saan a 
maitipon iti plano a klasipikasion ti posision ken dagiti 

sueldo para kadagitoy a posision ket ikeddeng ti awtoridad 
ti publiko a transit. 

 
(I) Dagiti posision iti komision ti arak ti administrador ti arak ken ti 

deputado nga administrador ti arak, ngem dagitoy a posision ket 
maitipon iti plano a klasipikasion ti posision. 

 
(m) Dagiti posision iti komision ti etika. 
 

Ti direktor dagiti pagtaudan ti tao ket ammoenna ti 
pannakaiyaplikar daytoy a seksion ti Charter kadagiti partikular a 
trabaho wenno serbisio iti sangay nga ehekutibo.”  

 
“Seksion 11-107.  Komision ti Etika – 

 
Adda koma iti uneg ti departamento ti tagabalakad ti 

korporasion a para laeng kadagiti panggep nga administratibo 
maysa a komision ti etika a buklen ti pito a miembro.  Ti komision 
ket imatonan dagiti probision ti Seksion 13-103 daytoy a Charter.  
Kas mayannatup iti maiparit iti Artikulo XIV ti Konstitusion ti Estado 
ti Hawaii, dagiti miembro ti komision ti Etika ket maparitan a 
mangala iti aktibo a paset iti pulitika a panangimaton wenno 
kadagiti kampania ti pulitika. 

 
Mabalin ti komision ti mangdutok iti kastoy nga empleado ken 

makiuman kadagiti pagkonsultaan no kasapulan tapno maasistaran 
daytoy iti panangipatungpalna kadagiti pagrebbenganna.  Dagitoy 
nga empleado ken pagkonsultaan ket mabalin a kaibilangan dagiti 
abogado a mabalin nga independiente a mangbalakad iti komision 
iti departamento ti tagabalakad ti korporasion.  Amin dagiti posision 
ti empleado ket mailaksid manipud kadagiti probision ti Kapitulo 11 
ti Artikulo VI daytoy a Charter[, ngem dagitoy a posision ti 
empleado, malaksid iti posision ti ehekutibo a direktor ken dagiti 
empleado nga abogado, ket maitipon iti plano a klasipikasion ti 
posision.], ngem dagiti empleado ket madutokan iti wagas a 
mayannatup iti merito dagiti prinsipio a nailanad iti Seksion 6-1102 
daytoy a Charter.  Ti ehekutibo a direktor ket maysa koma nga 
abogado a kualipikado a mangipakat iti linteg iti Estado ti Hawaii.  
Dagiti sueldo [ti ehekutibo a direktor ken siasinoman] dagiti amin 
nga posision ti empleado [nga abogado] ti komision ti etika ket 
ikeddeng ti komision ti etika.  Ti sueldo ti ehekutibo a direktor ket 
saan koma a lumabes iti sueldo ti umuna a deputado a tagabalakad 

ti korporasion ken dagiti sueldo ti siasinoman nga empleado nga 
abogado ket saan koma a lumabes iti sueldo ti ehekutibo a direktor. 

 
Ti komision ket awtorisado a mangaramid kadagiti 

panagdengngeg ken mangisayangkat kadagiti imbestigasion 
maipapan iti pannakaipakat daytoy nga artikulo ti Charter ken 
maaddaan kadagiti bileg a naipaay iti Seksion 13-114 daytoy a 
Charter. 

 
Ti komision ket mabalin, iti bukodna nga inisiatibo, ti mangipaay 

kadagiti balakad a kapanunotan a mainaig iti daytoy nga artikulo ti 
Charter.  Ti balakad a kapanunotan ket maipaay a mayannatup iti 
naisurat a kiddaw ti siasinoman a nabotosan wenno nadutokan nga 
opisial wenno empleado a maseknan ken mabalin a maipaay a 
mayannatup iti kiddaw ti siasinoman a tao.  Ipablaak ti komision 
dagiti balakad a kapanunotanna nga addaan kadagita a naikkat 
agsipud ta mabalin a nasesita tapno malappedan ti pannakaipalgak 
ti kinasiasino dagiti tattao a mainaig. 

 
Ti komision ket mabalin a mangipataw kadagiti sibil a multa nga 

ipasdek ti ordinansa maibusor kadagiti nabotosan wenno nadutokan 
nga opisial wenno empleado ti siudad nga addaan iti napateg a 
diskresionario wenno piskal a pannakabalin kas ikeddeng ti 
ordinansa, a masarakan ti komision a nanglabsing kadagiti 
pagbasaran iti kaugalian nga inpasdek daytoy nga artikulo ti Charter 
wenno ordinansa.  Ti komision ket mangirekomenda iti maitutop a 
pangdisiplina a tignay maibusor kadagiti opisial ken empleado a 
masarakan nga aglabsing kadagiti pagbasaran iti kaugalian nga 
inpasdek ti artikulo ti Charter wenno ordinansa.  Bagaan a dagus ti 
turay nga agidutok ti komision maipaay iti aramiden a tignay iti 
rekomendasion.” 

 
3. Nga iti Seksion 2, ti paset ti Charter a mabaliwan ket maikkan iti bracket ken 

maugedan ken ti baro a paset ket ma-underscore.  Iti panagrebisar, panangtipon, 
wenno panangiprinta kadagitoy a probision ti Charter a mainayon iti Narebisar a 
Charter ti Siudad ken County ti Honolulu 1973 (2017 nga Edision), kas 
naamiendaran, saan a masapul nga inayon ti Tagarebisa iti Charter dagiti 
bracket, ti naikkan iti bracket ken naugedan a paset, wenno ti panangikabil iti 
underscore. 

 
4. A no dagitoy a probision ti Charter ket amiendaran ti aniaman a dadduma a 

pannakaamiendar ti Charter nga inaprobaran dagiti botante iti 2020 a sapasap a 

panagbotos, ti Tagarebisa iti Charter, iti panangrebisar, panangtipon, wenno 
panangiprinta iti Charter ket: 

 
a. Mabalin a mangpili wenno mangpili manen kadagiti artikulo, kapitulo, 

seksion wenno paset dagiti seksion, ken mangbaliw iti urnos dagiti 
reperensia ditoy; ken 

 
b. Ket, malaksid no nalawag a naikabil iti daytoy a probision wenno iti 

(kadagiti) dadduma a resolusion a mangamiendar kadagitoy a probision ti 
Charter, mangpasingked, agingga iti saklaw a mabalin, kadagiti amin a 
maaprobaran nga amiendar.  

 
Mabalin met a baliwan ti Tagarebisa iti Charter ti kapitalisasion wenno dagiti 
porma dagiti numero ken dagiti gatad ti kuarta para iti panagpapada. 
 

5. Nga iti panangadaptar ti Konseho iti daytoy a resolusion, ti Klerk ti Siudad ket 
ken madutokan ditoy: 

 
a. A mangisagana kadagiti kasapulan a balota a kakuyog ti saludsod a 

linaon daytoy a resolusion ken addaan kadagiti baet ti “wen” ken “saan” a 
botos iti saludsod a maiparang kadagiti agbotos iti 2020 a sapasap a 
panagbotos.  Ti Klerk ti Siudad ket mabalin a mangaramid iti teknikal ken 
saan a napateg a panagbaliw iti porma ti saludsod a maiparang tapno 
maiyannatup daytoy iti porma dagiti dadduma a saludsod iti amiendar ti 
Charter a maiparang kadagiti agbotos iti isu met laeng a panagbotos; ken 

 
b. A mangipablaak kadagiti naisingasing iti ngato a pannakaamiendar ti 

Charter iti pang-inaldaw a pagiwarnak iti sapasap a sirkulasion ti Siudad 
ken County ti Honolulu iti saan a nababbaba ngem 45 nga aldaw sakbay ti 
pannakaisubmitarda kadagiti agbotos iti 2020 a sapasap a panagbotos. 

6. Nga apaman a maaprobaran ti saludsod iti amiendar ti Charter a naikabil iti 
daytoy a resolusion babaen iti kaaduan a botante a nagbotos iti daytoy, kas 
sertipikado, dagiti amiendar iti Charter a naisingasing iti daytoy a resolusion ket 
maaddaan iti bileg inton Enero 1, 2021. 
 

      IMPARANG NI: 
 
      Ron Menor (br)     
 
 
 
  
 
 
 
 
 
 
 
PETSA TI PANNAKAIPARANG: 
 
 
 
Abril 7, 2020 
Honolulu, Hawaii Dagiti miembro ti Konseho 


